
FOTOS B. VERSCHUUREN

Solt e mimica tanschan

Riom: La legenda da «Joseph» an furma da ballet

DA GION NUTEGN STGIER / ANR

H Solt da qualitad superioura digl bal-
let da Hamburg aint igl casti da Riom.
Cun plagn expressiun interpreteschan
igls quatter saltunzs e la saltunza la re-
laziun signeida d’amour e da pasch. An
tots gros ena preschentaziun tgi mare-
ta igl predicat: excellent. Igl feil co-
tschen digl Origen Festival Cultural &
chest onn igl tema «Exodus» noua tgi vo
per la sperdita dalla patria, per exil, emi-
grants e fugiteivs. Da preschaint en tema
fitg actual cun esser mintga de sen chest
mond mellas ¢ mellas persungas alla
tschertga dad ena nova patria. Er ainten
la legenda da «Joseph», tgi datescha digl
vigl Testamaint, én 'emigraziun e I'inte-
graziun dus temas centrals. La legenda ¢
alloura er la basa per 'opera vocala «Ben-
jamin» da Gion Antoni Derungs tgi igl
ensemble dad Origen preschainta anc dus
gedas ainten la clavadeira 2 Riom. La le-
genda édantanterigl fundamaint pigl toc
da ballet «Joseph» tgi vign interpreto da
quatter saltunzs ed ena saltunza digl bal-
let da John Neumeier da Hamburg, ena
tgesa da renom mundial.

Betg angal bungs saltunzs,
er bungs actours
Per la coreografia digl ballet «Joseph» se-
gna Yuka Oishis ed ad ella ¢ reuschia da
metter la legenda da «Joseph» sen tribuna
an ena moda singulara, bagn tgapibla, da
ferma expressiun e per part er emoziuna-
la. Igls quatter saltunzs Sasha Riva, Tho-
mas Sturbmann, Luca-Andrea Tessarini e
Livzhong Wang scu er la saltunza Yaiza

Alla fegn vignigl tar la pasch tranter igls dus frars.

Coll Suppert persvadan betg angal cun solt
da perfecziun ed exactezza, na prest anc
pi ferma ¢ lour expressiun e lour senti-
maint pigl cuntign dalla legenda. Er chegl
tgi pertotga la mimica & da deir tgi la pre-
staziun digls protagonists e dalla protago-
nista & da classa superioura, da caracter
fitg ferm e da qualitad professiunala.

Mintga muvimaint tenor la musica
Durant las antieras 70 minutas 6 sa tgape-
scha er la musica tgi Yuka Oishis 6 tschar-
nia cun igls saltunzs e la saltunza ena rolla
da gronda impurtanza. Tot tenor scena
sottametta la coreografa l'activitad sen tri-
buna cun musica classica, moderna,
orientalae schizont spagnola. Mintga mu-
vimaint da saltunzs e saltunza vo a pér cun
la musica tgi dat naturalmaintg gist er anc
igl dretg accent agl toc da ballet Joseph.

Surstar fo dantant er cun tge calmezza e
cun tge agilitad tgi igls saltunzs e la saltun-
za interpreteschan lour versiun dalla le-
gendada «Joseph», egn digls 11 fegls da Ja-
kob tgi & nia vandia an Egipta e 16 fatg car-
riera. A Yuka Oishis ¢ reuschia exemplaric
da mussar angal cun solt, mimica e musi-
ca tgi amour e gretta, carplinas e schalusa-
dad totgan tar la veta. Alla fegn dalla pre-
schentaziun fenomenala ¢ igl public sa
dulzo digls plazs per applaudar, en applaus
frenetic tgi pareva da piglier nigna fegn e
tgi ¢ sto ple tgi angal mirito.

Daple sen la pagina d'internet:

www. origen.ch

Preschentaziuns: 28, 30, 31 da fanadour ed igls
2 e 5 d'avost 2015 aint igl casti da Riom. Intro-
ducziun allas 19.30, preschentaziun allas 21.00.
La dumengia (2 d’avost) allas 15.00 introducziun
e preschentaziun allas 16.30.

Mintga muvimaint vo a pér cun la musica.

Adegna puspe cumparan igls spierts tgi on ena furma da golps.

Co en anc Potiphar e sia donna ena unitad.

Emoziunal vignigl cura tgi igl spiert cumpara sen tribuna.

